Gaelscoil Chill Dara,
An Bóthar Glas, 
An Currach,  Co. Chill Dara.
Ráiteas Sábháilteachta
Réamhrá
Is é cuspóir an Achta um Shábháilteacht, Sláinte agus Leas ag an Obair 2005 (SHAWAW 2005), agus Rialacháin SHAWAW (Feidhm Ghinearálta) 2007 sábháilteacht, sláinte agus leas gach fostaí san ionad oibre a áirithiú agus a chinntiú go mbíonn daoine neamhfhostaithe atá i láthair san ionad oibre sábháilte. 
Baineann an tAcht le fostaithe i ngach cineál oibre agus cuimsíonn sé gníomhaíochtaí uile Ghaelscoil Chill Dara, An Bóthar Glas, An Currach, Co. Chill Dara.
Éilítear le hAlt 20 den Acht go n-ullmhóidh an scoil ráiteas sábháilteachta i scríbhinn ina shonrófar an tslí ina ndéanfar sábháilteacht, sláinte agus leas ag obair na bhfostaithe a urrú agus a bhainistiú.
Déanfar an ráiteas sábháilteachta seo a nuashonrú de réir mar is gá i bhfianaise reachtaíochta nua, aiseolas foirne, athruithe, athruithe struchtúracha agus taithí phraiticiúil.   Ina theannta sin, déanfar athbhreithniú ar an Ráiteas Sábháilteachta gach bliain.
Tá an Ráiteas Sábháilteachta seo ar fáil do gach fostaí, tuismitheoir mic léinn agus conraitheoir. 
Caithfidh gach fostaí eolas a bheith aige/aici ar Ráiteas Sábháilteachta na scoile.
Ráiteas faoi Bheartas um Shábháilteacht, Sláinte agus Leas ag an Obair
Is é beartas Ghaelscoil Chill Dara, a mhéid is indéanta le réasún, sábháilteacht, sláinte agus leas ag obair na bhfostaithe go léir a áirithiú agus lena chois sin a áirithiú i gcás daoine nach bhfuil fostaithe ag an scoil, a d'fhéadfadh tionchar a bheith ag gníomhaíochtaí oibre orthu nach nochtfar iad do rioscaí dá sábháilteacht nó dá sláinte. 
Go háirithe, aithníonn Bord Bainistíochta Ghaelscoil Chill Dara a chuid freagrachtaí sainráite faoi Alt 8 den Acht.
Is iad seo a leanas dualgais an fhostóra mar atá leagtha amach in Alt 8 den Acht:
 (1) Áiritheoidh gach fostóir, a mhéid is indéanta le réasún, sábháilteacht, 
sláinte agus leas ag obair a chuid fostaithe nó a cuid fostaithe.
(2) Gan dochar do ghinearáltacht fho-alt (1), baineann dualgas an fhostóra, go háirithe, leis na nithe seo a leanas: 
(a) gníomhaíochtaí oibre a bhainistiú agus a sheoladh ar bhealach a chinnteoidh, a mhéid is indéanta le réasún, sábháilteacht, sláinte agus leas ag an obair a chuid fostaithe nó a cuid fostaithe;
(b) gníomhaíochtaí oibre a bhainistiú agus a sheoladh ar bhealach a choiscfidh, a mhéid is indéanta le réasún, aon iompar míchuí nó iompar ar dócha a chuirfeadh sábháilteacht, sláinte nó leas a chuid fostaithe nó a cuid fostaithe i mbaol;
(c) maidir leis an áit oibre lena mbaineann, a áirithiú, a mhéid is indéanta le réasún—
(i) í a dhearadh, a sholáthar agus a chothabháil i riocht atá sábháilte agus gan riosca do shláinte, 
(ii) bealaí sábháilte rochtana agus imeachta a dhearadh, a sholáthar agus a chothabháil,
(iii) fearas agus innealra nó aon earraí eile a dhearadh, a sholáthar agus a chothabháil atá sábháilte agus gan riosca do shláinte; 
(d) a áirithiú, a mhéid is indéanta le réasún, sábháilteacht agus cosc ​​a chur le riosca sláinte ag an obair a chuid fostaithe nó a cuid fostaithe a bhaineann le húsáid aon earra nó substaint nó an nochtadh le torann, creathadh nó radaíocht ianúcháin nó radaíocht eile nó aon ghníomhaire fhisiceach eile; 
(e) córais oibre a sholáthar atá beartaithe, eagraithe, curtha i bhfeidhm, cothabháilte agus athbhreithnithe de réir mar is cuí ionas go bhfuil sé, a mhéid is indéanta le réasún, sábháilte agus gan riosca do shláinte; 
(f) áiseanna agus socruithe a sholáthar agus a chothabháil ar mhaithe le leas a chuid fostaithe nó a cuid fostaithe ag an obair; 
(g) an fhaisnéis, an treoir, an oiliúint agus an mhaoirseacht a sholáthar is gá chun a chinntiú, a mhéid is indéanta le réasún, sábháilteacht, sláinte agus leas ag obair a chuid fostaithe nó a cuid fostaithe; 
(h) na bearta sábháilteachta, sláinte agus leasa a chinneadh agus a chur chun feidhme is gá chun sábháilteacht, sláinte agus leas a chuid fostaithe nó a cuid fostaithe a chosaint nuair atá guaiseacha á n-aithint agus rioscaí á meas faoi alt 19 nó nuair atá ráiteas sábháilteachta á ullmhú faoi alt 20 agus a chinntiú go gcuirfear dálaí atá ag athrú san áireamh sna bearta;
(i) ag féachaint do phrionsabail ghinearálta an choisc, i gcás nach féidir rioscaí a dhíchur nó a rialú go leordhóthanach nó i cibé imthosca a fhorordófar, cibé éadaí agus trealamh cosanta oiriúnach a sholáthar agus a chothabháil de réir mar is gá lena áirithiú, a mhéid is indéanta le réasún, sábháilteacht, sláinte agus leas ag an obair a chuid fostaithe nó a cuid fostaithe;
(j) pleananna agus nósanna imeachta leordhóthanacha a ullmhú agus a athbhreithniú, de réir mar is cuí, agus na bearta atá le glacadh i gcás éigeandála nó contúirt thromchúiseach agus láithreach;
(k) timpistí agus teagmhais chontúirteacha a thuairisciú, faoi mar a fhorordófar, don Údarás Sláinte agus Sábháilteachta nó do dhuine a fhorordaítear faoi alt 33, de réir mar is cuí, agus
(l) seirbhísí duine inniúil (cibé acu faoi chonradh fostaíochta nó ar shlí eile) a fháil chun a áirithiú, a mhéid is indéanta le réasún, sábháilteacht, sláinte agus leas ag an obair a chuid fostaithe nó a cuid fostaithe.
Cuirfidh an scoil na hacmhainní, na struchtúir agus na nósanna imeachta ar fáil is gá atá riachtanach chun fostaithe, daltaí agus cuairteoirí a chosaint in aghaidh na rioscaí a eascraíonn as gníomhaíochtaí san ionad oibre. 
Tá sé de dhualgas docht ar na fostaithe go léir cloí le beartais agus le cleachtais sábháilteachta na scoile agus a gcuid freagrachtaí a chomhlíonadh mar atá sonraithe sa doiciméad seo agus de réir aon reachtaíochta ábhartha eile.   Ní mór do bhaill foirne a bhfuil freagrachtaí sonracha orthu maidir le sábháilteacht, sláinte agus leas a gcuid dualgas a tharmligean i gceart más rud é go mbeidh siad as láthair ar feadh tréimhse fada ama. 
Struchtúr agus Freagrachtaí maidir le Bainistiú Sláinte agus Sábháilteachta:
Tá an Príomhoide, an Leas-Phríomhoide, na hIonadaithe Sláinte agus Sábháilteachta agus an Maor Dóiteáin freagrach as a chinntiú, a mhéid is indéanta go réasúnta:
1) sláinte agus sábháilteacht daoine atá ag obair, ag staidéar nó ar cuairt chuig a scoil;
2) a chinntiú go ndéantar athbhreithniú ar an ráiteas sábháilteachta ar a laghad gach bliain; 
3) a chinntiú go n-aithnítear gach guais agus go rialaítear gach riosca; 
4) a chinntiú go ndéantar cigireachtaí/iniúchtaí sábháilteachta go rialta chun monatóireacht a dhéanamh ar chomhlíonadh an Ráitis Sábháilteachta agus na gceanglas dlíthiúil agus chun a chinntiú go gcuirtear gníomhaíocht chuí leantach i bhfeidhm; 
5) imscrúdú a dhéanamh ar gach timpiste a tharlaíonn don fhoireann, do dhaltaí, do mhic léinn agus do chuairteoirí ina réimse freagrachta agus na foirmeacha um Thuairisciú Timpiste/Teagmhais a chomhlánú de réir mar is cuí; 
6) a áirithiú go gcuirfear na Nósanna Imeachta Aslonnaithe agus Garchabhrach i bhfeidhm agus go bhfuil go leor Maor Dóiteáin/pearsanra Garchabhrach ar fáil;
7) a áirithiú go bhfuil oiliúint chuí ag an bhfoireann chun a gcuid dualgas a chomhlíonadh go sábháilte;
8) a áirithiú go bhfreastalaíonn an fhoireann ar chúrsaí oiliúna sainithe de réir mar is cuí.
Freagrachtaí na bhFostaithe
Leagtar amach dualgais ghinearálta na bhfostaithe mar seo a leanas in Alt 13 den Acht: 
(1)   Déanfaidh fostaí na nithe seo a leanas, agus é nó í ag obair
     a) cloí leis na forálacha reachtúla ábhartha, de réir mar is cuí, agus cúram réasúnach a ghlacadh chun a s(h)ábháilteacht, a s(h)láinte agus a leas féin, agus sláinte agus leas aon duine eile a chosaint a bhféadfadh gníomhartha nó neamhghníomhartha an fhostaí ag an obair tionchar a bheith acu orthu, 
    b) a áirithiú nach bhfuil sé nó sí faoi thionchar ábhar meisciúil a mhéid is go bhfuil bail den chineál sin air nó uirthi a chuirfeadh a s(h)ábháilteacht, a s(h)láinte nó a leas féin ag an obair nó sábháilteacht, sláinte nó leas aon duine eile i mbaol, 
    c) má éilíonn a f(h)ostóir air nó uirthi dul faoi aon tástáil chuí réasúnta agus comhréireach maidir le hábhair mheisciúla ag lia-chleachtóir cláraithe atá ina dhuine inniúil nó faoi mhaoirseacht a leithéid de lia-chleachtóir cláraithe, go rachaidh sé nó sí faoi na tástálacha sin a fhorordófar,
   d) comhoibriú lena fhostóir nó lena fostóir nó le haon duine eile a mhéid is gá chun cur ar chumas a fhostóra nó a fostóra nó don duine eile an fhoráil reachtúil ábhartha a chomhlíonadh, de réir mar is cuí, 
   e) gan dul i mbun iompar míchuí nó iompar eile ar dócha go gcuirfidh sé a s(h)ábháilteacht, a s(h)láinte agus leas féin ag an obair nó aon duine eile i mbaol,
   f) freastal ar a leithéid d’oiliúint agus, de réir mar is cuí, dul faoina leithéid de mheasúnacht a d'fhéadfadh a f(h)ostóir a éileamh go réasúnach nó a fhéadfar a fhorordú maidir le sábháilteacht, sláinte agus leas ag an obair nó maidir leis an obair a rinne an fostaí,
   g) ag féachaint dá c(h)uid oiliúna agus na treoracha a thug a f(h)ostóir, úsáid cheart a bhaint as aon earra nó substaint a chuirtear ar fáil lena húsáid ag an bhfostaí ag an obair nó chun a s(h)ábháilteacht, a s(h)láinte nó a leas ag an obair a chosaint, lena n-áirítear éadaí nó trealamh cosanta, 
  h) tuairisc a thabhairt dá f(h)ostóir nó d'aon duine iomchuí eile, a luaithe is indéanta faoi-
i) aon obair atá á déanamh, nó ar dócha go ndéanfar í, ar shlí a bhféadfadh sábháilteacht, sláinte agus leas ag an obair an fhostaí nó aon duine eile a chur i mbaol, 
ii.) aon locht san áit oibre, sa chóras oibre, in aon earra nó substaint a d'fhéadfadh sábháilteacht, sláinte nó leas an fhostaí nó ar aon duine eile a chur i mbaol, nó
iii.) aon sárú ar na forálacha reachtúla ábhartha arb eol dó nó di a d'fhéadfadh sábháilteacht, sláinte agus leas ag an obair an fhostaí nó aon duine eile a chur i mbaol.
(2) Ní thabharfaidh fostaí, agus conradh fostaíochta á dhéanamh aige nó aici, bréagléiriú air féin nó uirthi féin maidir le leibhéal na hoiliúna a d’fhéadfadh a bheith forordaithe faoi fho-alt (1)(f) 
Comhrac Dóiteáin:
Tá na foirgnimh feistithe le córais bhraite dóiteáin, aláraim agus brathadóirí deataigh a inseoidh foinse na guaise;
Tá múchtóirí dóiteáin iniompartha suite sna dorchlaí agus sa phríomhbhealach isteach;
Cuireadh oiliúint ar gach ball foirne maidir le húsáid na gcineálacha éagsúla trealamh um chomhrac dóiteáin agus faoin nós imeachta aslonnaithe;
Reáchtálfar druileanna dóiteáin agus aslonnaithe ar a laghad uair amháin gach téarma;
Ní foláir gach bealach éalaithe agus bealach amach a choinneáil saor ó aon bhac.
Garchabhair agus Bainistiú Díobhála/Tinnis: 
Aithníonn an scoil an dualgas atá uirthi oiliúint Garchabhrach gairme a sholáthar a chomhlíonann ceanglais na Rialachán um Shábháilteacht, Sláinte agus Leas ag an Obair (Feidhm Ghinearálta), 2007; 
Tá an tIonad Garchabhrach suite in oifig an rúnaí.    Tá dhá fhearas garchabhrach ansin, agus is féidir ceann acu a úsáid mar threalamh lasmuigh den láthair, lena chur ar fáil d'imeachtaí spóirt agus turais scoile.
Is iad na baill foirne shinsearacha amháin a thabharfaidh cógais agus é sin le cead ó thuismitheoirí an linbh, cé is moite de leigheasanna éigeandála (Pinn aidréanailín nó EpiPen mar a thugtar orthu, srl.). Beidh múinteoir an linbh cáilithe chun iad sin a thabhairt.  
Ba cheart cúnamh leighis a lorg láithreach i gcás gortuithe cinn agus gortuithe níos tromchúisí;
Ba cheart gach timpiste agus teagmhas (lena n-airítear neasteagmhais) a thuairisciú don Phríomhoide agus don Oifigeach Sábháilteachta agus a scríobh i leabhar nó i gcomhad na dtimpistí.
Taifeadadh agus Imscrúdú Díobhála/Teagmhais
Is é príomhchuspóir tuairisciú timpistí ná na cúiseanna a aithint agus a chinntiú nach dtarlóidh imeachtaí den sórt sin arís.   Is ceanglas dlíthiúil é freisin fógra a thabhairt don Údarás Sláinte agus Sábháilteachta faoi na timpistí nó na teagmhais chontúirteacha seo a leanas:
(a) bás aon duine fostaithe nó aon duine féinfhostaithe, a tharla mar gheall ar thimpiste agus a chuid oibre á dhéanamh aige;
(b) gortú a tharla d’aon duine fostaithe nó d’aon duine féinfhostaithe i gcúrsa a fhostaíochta, a fhágann nach féidir leis a ghnáthdhualgais oibre a chomhlíonadh ar feadh breis is trí lá féilire, gan lá na timpiste a chur san áireamh. I measc laethanta féilire tá an Satharn agus an Domhnach.   (Mar shampla, má ghortaítear fostaí ar an gCéadaoin ach ní bhíonn sé ag obair de ghnáth ar an Satharn, ar an Domhnach ná ar laethanta saoire, agus má fhilleann sé ar an obair an Luan ina dhiaidh sin, caithfear an timpiste sin a thuairisciú).
(c) Bás, nó gortú a bhfuil cóireáil ó chleachtóir leighis cláraithe ag teastáil ina leith, nach dtarlaíonn agus an duine ag an obair, ach atá bainteach le gníomhaíocht oibre nó lena áit oibre.   Ní gá gnáthchóireáil leighis (m.sh. obráid nó réim cógas) is cúis le bás nó gortuithe a thuairisciú.
(d) Timpiste bhóthair atá ag teacht leis na critéir in (a) agus in (b) thuas, gan timpiste a chur san áireamh a tharlaíonn nuair atá duine ag taisteal go dtí an obair nó ag dul abhaile ón obair. 
Tréimhsí Scíthe & Áineasa:
Déanfar maoirseacht ar gach tréimhse shosa agus gníomhaíochtaí lasmuigh de réir uainíochta.   Cuirfear uainchlár ar chlár na bhfógraí sa seomra foirne. 
Feithiclí ag Gluaiseacht:
Tá go leor áiteanna páirceála ar fáil os comhair na scoile agus sa charrchlós níos ísle ina bhfuil bánna páirceála do bhusanna amháin;
Ba cheart maoirseacht a dhéanamh ar an gcarrchlós maidin agus tráthnóna;
Nuair is féidir, ba cheart coisithe a choinneáil scartha ó fheithiclí atá ag gluaiseacht;
Ní cheadaítear rothaíocht laistigh de theorainneacha thailte na scoile;
Ba cheart seachadtaí a sceidealú chun go dtiocfaidh siad le linn am ranga amháin nó i ndiaidh am scoile agus nach dtiocfaidh siad le linn amanna sosa.
Daoine a bhfuil freagrachtaí orthu as cúrsaí Sláinte agus Sábháilteachta:
Príomhoide ------------------------------  Seán De Paor
Leas-Phríomhoide ---------------------- Caitríona Ní Dhúnaí 
Oifigeach Sláinte agus Sábháilteachta ------------  Gabhán de Lása 
Ionadaí Sláinte agus Sábháilteachta  --------------- Valerie Ní Dheisceartaigh
Maor Dóiteáin --------------------------   Le deimhniú 
Garchabhróirí ----------------------------   Le deimhniú
Comhairleoir Sláinte agus Sábháilteachta ----------    Tony Clarke, Ball den IOSH.
                                                            Comhairleoirí Sláinte agus Sábháilteachta Hibernian 
Dearbhú 
Léigh mé agus tuigim go hiomlán ábhar an Ráitis Sábháilteachta seo agus na hiarscríbhinní a bhaineann le mo ról sa scoil. 
Sínithe: _______________________________________              
Dáta: ______________
Daoine a bhfuil freagrachtaí orthu as cúrsaí Sláinte agus Sábháilteachta:
Príomhoide ------------------------------  Seán De Paor
Leas-Phríomhoide ---------------------- Caitríona Ní Dhúnaí 
Oifigeach Sláinte agus Sábháilteachta ------------  Gabhán de Lása 
Ionadaí Sláinte agus Sábháilteachta  --------------- Valerie Ní Dheisceartaigh
Maor Dóiteáin --------------------------   Le deimhniú 
Garchabhróirí ----------------------------   Le deimhniú
Comhairleoir Sláinte agus Sábháilteachta ----------    Tony Clarke, Ball den IOSH.
                                                Comhairleoirí Sláinte agus Sábháilteachta Hibernian
Sínithe: _________________________________________ Cathaoirleach (BB)
Dáta:____________________
Aguisíní
Measúnuithe Riosca
Gach ball foirne
1) An tÁitreabh  
2) Leictreach
3) Obair Aonair
4) Beartas Frithbhulaíochta
Múinteoirí & Cúntóirí Riachtanas Speisialta.
5) Cógais a Riar
6) Limistéir Shúgartha & Maoirseacht Amanna Lóin agus Sosa
7) Seomraí ranga
8) Taispeántais a Chur suas
9) Oscailt/Dúnadh Fuinneog & Socrú Dallóg
Feighlí
10) Dualgais Feighlí
11) Stóráil Ginearálta
12) Sneachta & Oighear
13)  Úsáid Dréimirí Taca / Athchur Feadán Fluaraiseach
14)  Úsáid Dréimirí
15) Feithiclí Ar Láithreán na Scoile
Rúnaí
16)  Úsáid na hOifige
17)  Rochtain & Stóráil Chomhad na hOifige
Glantóir
18)  Glantóireacht   
19) Príomhoide
20)  Conraitheoirí ar an láithreán

